
                                           Мерекелік іс-шара
«Төрлет,төрлет Наурызым!»
	Мақсаты: Ұлыстың ұлы күні наурыз мерекесін тойлау. Ұлттық салт-дәстүр, 
               әдет-ғұрып жайында қарапайым түсінік беру.
                   Балаларды ұлттық салт-дәстүрді, мұраларды танып-білуге, сыйлап, 
               түсінуге үйрету.
               (Әсем безендірілген залға балалар ән әуенімен кіреді.)
     Тәрбиеші:   Тыңдаңыздар, тыңдаңыздар,
                           Босқа қарап тұрманыздар
Наурыз тойы басталды,
Көргендер де арманда
Көрмегендер де арманда,
Қызықтан тыс қалмаңдар!
Армысыздар, қадірменді қонақтар! Бәріміздің асыға күткен Наурыз тойымыз да
 келіп жетті. Ұлыстың үлы күні Наурызда денсаулығымыз мықты, тілектеріңіз 
қабыл болсын! Ақ мол болсын, береке, бірлік болсын.
               Тәрбиеші:    Наурыз тойы береке,
Тіршілік жаңа оянды
Жылдың басы Наурыз,
Жердің басы Наурыз,
Мерекеге арналсын
Бүгінгі жыр – әніміз - дей келе  бүлдіршіндеріміздің «Дастархан»
                әнін   қабыл алыңыздар.

               Ән: «Дастархан»
               Тәрбиеші:  Наурыз келді еліме,
                                    Наурыз келді жеріме 
Байлық,бақыт тілеймін,
Бүкіл қазақ еліме - дей келе біздің балалардың мерекеге арналған
                тақпақтарын қабыл алыңыздар.

                    Тақпақтар:  

             Асылжан:   Армысыздар халайық,
Әр кез аман болайық
Наурыз тойын қуанып,
Жылды қарсы алайық
             Адия:  Сәнді көктем нұрымен,
                            Наурыз тойы жырымен
                           Көңіл гүлдей жайнасын,
                           Еш жамандық болмасын
               



             
             Кәусар:   Күттіртіп келген жыл басы,
Бізбен бірге жырлашы
Дастарханға елімнің
Береке, ырыс сыйлашы
             Алинур:  Наурыз,наурыз сәніміз,
Наурыз біздің әніміз                                    
                  Сезім:    Құрт, бауырсақ шашылсын,
Наурыз тойы ашылсын   
Бір-бірімен мына жұрт,   
Өнерлерін асырсын               
                  А . Айару:   Наурыз келді, нұр келді,
                                       Түгел аймақ түрленді
	
 Тәрбиеші:  Мерекеге арналған бүгін билер,
 Көтерілсін кәнекей көңіл-күйлер
 Алдарыңызда қазір қыздар биі,
 Қол соғып демеу берер көрермендер – деп 
              қыздарымыздың биін тамашалаңыздар.
             Би: «Қамажай »
 Қыдыр ата мен Ұмай ана кіреді.
 Қыдыр ата: Амансыңдарма балаларым. Келіп жеткен Әз Наурыз құтты
 болсын.
 Ұмай ана: Наурыз барша қазақ еліне жақсылық, қуаныш  ала келсін.
 Тәрбиеші:  Наурыз бұл мереке,
Құтты болсын береке 
Қыдыр ата келсін 
Жақсы тілек әкелсін
1. Қыдыр ата бүгінгі тойымызға ақ батаңызды беріңіз.
Қыдыр ата: Сұрасаң бата берейін,
Үстем болсын мерейің
Ықыласпен қол жайсаң,
Ақ тілекті төгейін
Ұлыс оң болсын!
Ақ мол болсын!
Қайда барсаң жол болсын!
Ұлыс бақты болсын!
Төрт-түлік ақты болсын!
Бақдәулет атқа мініп кіреді.
Сүндет: Сүйінші, сүйінші, жеңгем ұл тапты.
Қыдыр ата: Сәбилерің құтты болсын! Баланың бауы берік болсын. 
Кішкентай сәбиді әкеліңдер, азан шақырып атын қояйық.
Келін құндақталған сәбиді әкеледі.
Қыдыр ата: Биыл Абай атамыздың 175 жылдығына орай дүние есігін 
ашқан екенсіндүниеге келгенсін, сенің есіміңді Абай деп қояйын.
Абай қоямыз деп – Сенің атың Абай , Сенің атың Абай, 
Сенің атың Абай деп құлағына айтады.




Ұмай ана: Енді дүниеге келген сәбиді бесікке салайық. Бесікте жатқан бала
өте таза, жылы жатады. Бесік - киелі мүлік.
Тәрбиеші: Ұмай ана баланы бесікке саларда қандай ырымдар жасалады.
Балалар біліп жүрсін айтып беріңізші.
Ұмай ана: Иә, қызым баланы бесікке саларда бірнеше ырымдар бар. Ең алдымен 
бесікті аластаймыз. Тыштырма  таратамыз,бала шошымасын деп жастықтың
 астына пышақ орап қоямыз. Сосын барып нәрестені бесікке бөлеп жатқызамыз.
(Бесіктің үстіне 9 жамылғы жабу.Алып қашады, сатып алады.)
	     Тәрбиеші:  Тақпақ айтам тақылдап,
Мұнымды жұрт мақұлдап
Әлде қолын соғады,
Көңілім таудай болады  - дей келе бүлдіршіндеріміздің тақпақтарын
               қабыл алыңыздар.
Тақпақтар:         
             Назым:  Қарды ерітіп жылғасы,
 Наурыз келді – жыл басы
 Шуақ төкті жарық күн,
 Мейрамында халықтың
              Балжан:   Наурыз-ай, наурыз-ай,
                      Тәтті көже бересің
Қарнымыздың тойғаны-ай,
Кетпейді әлі елесің
            Раяна:   Наурыз келді халайық,
                              Наурыз әнге салайық
            Сүндет:    Наурыз келді еліме,
                            Наурыз келді жеріме
                            Байлық бақыт тілемймін,
                            Бүкіл қазақ еліне
             Нұркелді: Наурыз тойда күліп ойнап,
                                Ән айтамыз бәріміз
             Қыдыр ата: Ал, қанекей балалар мен сендерге қазақтың ұлттық ойыны 
             «Арқан тартыс» ойынын алып келдім.       
              Ойын: «Арқан тартыс»
             Тәрбиеші:  Келді Наурыз жар салып,
Кел билейік ән салып
Жылда келсін ұлы күн,
Тұрайық есен қарсы алып – деп балалардың әнін қабыл алыңыздар.     
            Ән: «Жау-жау жаңбыр»
             Тәрбиеші: Келіңдер, келіңдер,
                                 Мерекені көріңдер
                                 Тақпақ айтып беріңдер –деп балалардың тақпақтарын қарсы
              алыңыздар.
                  Тақпақтар:
              Айсұлтан:Наурыз тойы-тамаша,
                                 Наурыз тойы-жаңаша



                            Табиғатта тамаша
                           
                                

                                Тамылжып тұр жараса
Батыржан: Наурыз бұл береке,
                    Құтты болсын мереке
	Қыдыр ата келсін,
                         	Жақсы тілек әкелсін
              
              Марлен: Көктем келді бүгін,
                                    Күнім төкті нұрын
Сайрап барлық құстар,
Ән салуға құштар
 С. Айару: Көктем келді балақай,
Жасарды жер алақай
Наурыз тойын тойлайық,
Әсем әнге салайық
              
Қыдыр ата мен Ұмай ана кетеді.
Ұмай ана: Балалар, келесі ауыл бізді қонаққа шақырып еді.Қайтатын уақыт 
келді. Наурыз құтты болсын. Сау болыңдар!
              Тәрбиеші: Мың бұралған биші бар
                                  Көңілге қонар биі бар
                                  Мерекеге арналған
                                  Ұлдарымыздың биі бар- деп ұлдардың биін қарсы алыңыздар.
               Би: «Боз жорға»
               Тәрбиеші: Кең болсын қазағымның керегесі,
Кетпесін Алла берген берекесі
Алаштың баласына нәсіп болған,
Құтты болсын Наурыз мерекесі!
Ақтың молаятын, жарықтың ұзаратын кезеңі Наурыз мейрамы құтты 
болсын деп - бүгінгі ертеңгілігімізді аяқтаймыз. Сау болыңыздар!





            

